Տեղեկանք
«Հայաստանի Հանրապետության կառավարության 2004 թվականի դեկտեմբերի 9-ի N1751-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի կապակցությամբ ՀՀ արդարադատության նախարարի, շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	1. ՀՀ կառավարության աշխատակազմի իրավաբանական վարչություն
03.07.2013թ. 
	Նախագծի 1-ին կետի 3-րդ ենթակետի համաձայն կարգավորող մարմինը որոշում է, արդյոք համապատասխան սարքերը որոշմամբ սահմանված շեմից ցածր են թե ոչ: Այս առումով անհրաժեշտ է նկատի ունենալ, որ լիցենզավորող մարմնին օրենքով նման լիազորություն վերապահված չէ, նման խնդիրը չի հանդիսանում լիցենզավորման կարգի կարգավորման առարկա, անհասկանալի է նաև, թե ինչ կարգով և ինչ հիմունքներով է կատարվելու այդպիսի գործողությունը:
	Նախագծի 1-ին կետի 3-րդ ենթակետը հանվել է.

	
	Նախագծի 1-ին կետի 5-րդ ենթակետը նախատեսում է ուժը կորցրած ճանաչել կարգի 7-րդ կետը, որը սահմանում է լիցենզավորման ժամկետը: Այս դրույթը անհրաժեշտ է ոչ թե ուժը կորցրած ճանաչել, այլ համապատասխանեցնել «Լիցենզավորման մասին» ՀՀ օրենքի 26-րդ հոդվածի 2-րդ մասին: Նախագծի 1-ին կետի 5-րդ ենթակետը նախատեսում է ուժը կորցրած ճանաչել կարգի 7-րդ կետը, որը սահմանում է լիցենզավորման ժամկետը: Այս դրույթը անհրաժեշտ է ոչ թե ուժը կորցրած ճանաչել, այլ համապատասխանեցնել «Լիցենզավորման մասին» ՀՀ օրենքի 26-րդ հոդվածի 2-րդ մասին:
	Առաջարկությունն ընդունվել է. Կարգի 7-րդ կետը համապատասխանեցվել է «Լիցենզավորման մասին» ՀՀ օրենքի 26-րդ հոդվածի 2-րդ մասին

	
	Նախագծի 2-րդ կետը, որը սահմանում է լիցենզիաների դադարեցման մասին դրույթ, նույնպես խնդրահարույց է, քանի որ «Լիցենզավորման մասին» ՀՀ օրենքի 37-րդ հոդվածը չի սահմանում լիցենզայի դադարեցման նման հիմք:
	Նախագծի 2-րդ կետը հանվել է.

	2.ՀՀ արդարադատության նախարարություն
18.06.2013թ.
	1. Որոշման նախագիծը (այսուհետ՝ նախագիծ) համապատասխանում է ՀՀ Սահմանադրությանը:
2. Նախագիծը համապատասխանում է հավասար եւ ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ ՀՀ կառավարության 2009թ. հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության  գնահատման իրականացման կարգը հաստատելու մասին» 
N 1205-Ն որոշմամբ հաստատված կարգի 9-րդ կետով նախատեսված որեւէ կոռուպցիոն գործոն չի պարունակում:
	

	
	6. Օրենսդրական տեխնիկայի կանոնները մասամբ պահպանված չեն: Այսպես՝ 
1) Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2004 թվականի դեկտեմբերի 9-ի N1751-Ն որոշումը, մասնավորապես խոսքը վերաբերում է «Լիցենզավորման մասին» ՀՀ օրենքին:
2) Նախագծի 1-ի կետի 1-ին ենթակետում նշված «բառից հետո լրացնել բառերը» բառերն անհրաժեշտ է փոխարինել «բառից հետո լրացնել» բառերով՝ նկատի ունենալով «իրավական ակտերի մասին» ՀՀ օրենքի 36-րդ հոդվածի պահանջները:
3) Անհրաժեշտ է վերանայել նախագծի կետերի համարակալումը, մասնավորապես՝ նախագծում նշված «3.» թիվն անհրաժեշտ է փոխարինել «2.» թվով:

7. Նախագիծն անհրաժեշտ է համապատասխանեցնել սույն եզրակացության 
6-րդ կետին:
	Առաջարկությունն ընդունվել է. Նախագծի նախաբանում լրացվել է «Լիցենզավորման մասին» ՀՀ օրենքի հղումը.

Առաջարկությունն ընդունվել է. 

Նախագծի 1-ին կետի 1-ին ենթակետում կատարվել է համապատասխան փոփոխություն.

Առաջարկությունն ընդունվել է. 

Նախագծի կետերի  համարակալումը փոփոխվել է.

Նախագիծը համապատասխանեցվել է եզրակացության 6-րդ կետին:

 

	3. ՀՀ առողջապահության նախարարություն
13.05.2013թ.
	Որոշման նախագծի 1) եւ 3) ենթակետերում «ստոմատոլոգիական» բառից հետո ավելացնել «մամոգրաֆիկ» բառը, այնուհետեւ՝ ինչպես տեքստում
	Առաջարկությունն ընդունվել է. Որոշման նախագծում լրացվել է «ախտորոշման» բառը, հաշվի առնելով, որ մամոգրաֆիկ սարքերն օգտագործվում են ախտորոշման  նպատակով  

	4.ՀՀ կրթության եւ գիտության նախարարություն
07.05.2013թ.
	Դիտողություններ և առաջարկություններ չեն ունեցել
	

	5. ՀՀ էկոնոմիկայի նախարարություն
17.05.2013թ.
	Դիտողություններ և առաջարկություններ չեն ունեցել
	

	6. ՀՀ ֆինանսների նախարարություն
12.09.2013թ.
	Դիտողություններ և առաջարկություններ չեն ունեցել
	


                                       ՀՀ ԿԱ միջուկային անվտանգության կարգավորման պետական կոմիտեի նախագահ  

